
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
যে, “এখন তোমরা প্ৰস্থান কর, আর তোমাদের প্রয়োজন নাই ।” সেই দিন হইতে মানব-জীবনের সর্ববিধ বিষয়ে পরিবর্তন উপস্থিত হইল। স্কুল কথা এই যে, মানবের আকাজক্ষা ও আদর্শকে যদি বদলাইয়া দেওয়া যায়, তবে তাহা দ্বারা মানবের রাজনীতি, সমাজনীতি প্ৰভৃতি অপর সর্ববিধ বিষয় পরিবর্তিত হইবেই হইবে ।
কি কি কারণে আমাদের এ দেশ এ প্রকার দুর্বল ও অসহায় হইয়া পড়িয়াছে, তাহা চিন্তা করা প্ৰয়োজন। বাহিরের উত্তর- বিদেশীয় জাতি আসিয়া অস্ত্রশস্ত্ৰ কড়িয়া লইয়াছে, রাজনৈতিক অধিকার সব হরণ করিয়াছে ; আমরা পরস্পর পরস্পরের সহিত বিবাদ-কলহে প্ৰবৃত্ত হইয়াছি ; রাজনৈতিক অধিকার এবং স্বাধীনতা না থাকাতে আমরা এত দুর্বল এবং অসহায় হইয়া পড়িয়াছি । ভিতরের উত্তর এই যে, আমরা এত দুর্বল এবং অসহায় হইতাম না, ঝগড়া এবং বিবাদ থাকিত না, বিদেশীয় জাতির পদদলিত হওয়াও ইহাদের পক্ষে সম্ভব হইত না, যদি ইহাদের আত্মার মধ্যে এই সকল দুর্বলতার বীজ না থাকিত ।
এই বীজের বিষয় চিন্তা করিলে আমার তিনটি বিষয় মনে পড়ে। প্ৰথম, এক বিকৃত অদ্বৈতবাদ, জীব ও ব্রহ্মে ঐক্য। এই বিরুত অদ্বৈতবাদের জাল বিস্তার করিয়া দেশের লোক তাহাতে এমনি আবদ্ধ হইয়া পড়িয়াছেন যে তাহার বাহিরে যাওয়া আর তঁহাদের শক্তিতে কুলাইতেছে না। বিকৃত অদ্বৈতবাদ বলিতেছি। এইজন্য যে, একটা প্ৰকৃত অদ্বৈতবাদ আছে যাহাতে বলে, সত্য বস্তু দুই নয়, এক । আমরা সব আপেক্ষিক সত্য, তিনিই নিরপেক্ষ সত্য। তিনি সত্যতা দিয়াছেন, এইজন্যই আমরা সব সত্য হয়েছি, তঁকে ছেড়ে

		 এই পাতা শেষ সম্পাদিত হয়েছে ০৬:৫৮টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

